
Prezident İlham Əliyevin “Konstitusiya və Suverenlik İli” elan etdiyi  
2025-ci ildə anadan olmasının 102-ci ildönümünü qeyd etdiyimiz görkəmli 
dövlət və siyasi xadim, ulu öndər Heydər Əliyevin müasir Azərbaycan 
dövlətinin qurucusu kimi tarixi roluna diqqət yetirmək, fəaliyyətini 
araşdırmaq siyasi və elmi-nəzəri baxımdan vacibdir. Yaşadığı dövrdən 
uzaqlaşdıqca ucalığı daha aydın görünən, Azərbaycanın müstəqil dövlət kimi 
yaşaması, inkişafı, millətinin isə qüdrətli olmasına çalışanlara daha yaxın 
olan Heydər Əliyevin geniş və əhatəli müstəqil dövlətçilik fəaliyyətinin bütün 
tərəÀərini bir məqalədə araşdırmaq imkan xaricindədir. Bundan ötrü dərin 
elmi-tədqiqat işlərinin aparılmasına və əsərlərin yazılmasına həmişə ehtiyac 
olacaqdır. Bu məqalədə başlıca məqsəd Azərbaycanın dövlət müstəqilliyinin 
əsaslarının yaradılması, qorunub saxlanılması və qurulmasında Heydər 
Əliyevin tarixi fəaliyyətinə qısa nəzər yetirməkdir.

Müstəqilliyin kökləri
Azərbaycan xalqı 1918-ci ilin may 

ayında müsəlman dünyasında ilk dəfə ola-
raq respublika idarə üsulunda Xalq Cüm-
huriyyətini yaratdı. Müstəmləkə zülmü 
altında inləyən müsəlman xalqlarına azad 
olmağın yolunu göstərdi. Ancaq bolşevik 

Rusiyasının istilasına məruz qaldıqdan 
sonra milli dövlət süquta uğradı, Azərbay-
can SSR yaradıldı. Formal olaraq müttəfiq 
və müstəqil elan edilməsinə baxmayaraq, 
suveren dövlətçiliyin atributlarının məhv 
edilməsinə başlandı. XX əsrin 20, 30 və 
40-cı illəri sovet dövlət quruculuğu adı al-
tında müstəqil dövlətlçiliyin ləğv edilməsi, 
zəngin təbii sərvətlərin vəhşicəsinə talan 
edilərək daşınıb aparılması, Azərbayca-
nın Mərkəzə daha çox bağlanması, milli 
ədəbiyyatın, milli ruhlu ziyalıların məhv 
edilməsi, təqiblər və repressiyalarla səciy-
yələnirdi. Azərbaycan rəhbərliyində təmsil 
olunan şəxslər arasında intriqalar, Mərkəzə 
şikayət dolu məktubların göndərilməsi res-
publikaya olan mənfi münasibəti daha da 
artırırdı.

Heydər Əliyevin 1969-cu ildə Azər-
baycan KP MK-nın birinci katibi vəzifə-
sinə seçilməsindən sonra şərait tədricən 
dəyişməyə başladı. Çarizm və sovet dövr- 
lərində milli simasını itirmiş Bakı şəhə-
rində fabrik və zavodların tikilib istifa-
dəyə verilməsi nəticəsində kənd yerlərin-
dən gənclərin axını ilə milli ruh da gəldi.  
Heydər Əliyevin Sov. İKP MK Siyasi Bü-
rosu üzvlüyünə namizəd seçilməsi Azər-
baycan xalqında özünə inamı artırdı. Xa-
rici ölkələrin tarixçilərinin yazdığı kimi, 
çarizmin Şimali Azərbaycanı işğal etdik-
dən sonra daim sıxılmış halda olan azər-
baycanlılar XX əsrdə yalnız iki dəfə Bakı 
küçələrində başlarını dik tutaraq gəzmiş-
dilər: birinici dəfə –1918-ci ilin sentyabr 
ayında, Qafqaz İslam Ordusu tərəfindən 
şəhər azad edildikdən sonra� ikinci dəfə isə 
özlərinə inamın artdığı Heydər Əliyevin 
respublikaya rəhbərlik etdiyi 70-ci illərdə. 
Bu, Heydər Əliyevin kommunist ideologi-
yasının və mövcud sistemin fövqündə da-
yandığını, zamandan uca olduğunu göstə-
rirdi.

Müstəqillik üçün lazım olan maddi 
təməllər sovet sistemi daxilində forma-
laşdı. Ərazinin qorunmasına, demoqrafik 
inkişafa və hakimiyyətin güclü olmasına 
xüsusi diqqət yetirildi. Azərbaycan ərazi-
sindən qonşu respublikalara pay verilmədi. 
Əhalinin sosial-iqtisadi şəraitinin yaxşılaş-
dırılması demoqrafik inkişafa ciddi təsir 
etdi. Azərbaycan kəndinin siması dəyişdi. 

Sovet sistemi şəraitində Azərbaycanı 
daim didib-parçalayan, Mərkəzdə mənfi 
rəy yaradan intriqalara son qoyan Heydər 
Əliyev hakimiyyətin qanadları arasında 
yekdillik yaratdı, xalq ilə hakimiyyət ara-
sında birlik qurdu, milli kadrların yetiş-
dirilməsinə və yerləşdirilməsinə üstünlük 
verdi, güclü hakimiyyət formalaşdırdı. 
Bütün ölkədə rusların və digər slavyan 
xalqlarının nümayəndələri milli respubli-
kalarda vəzifələrə gətirildiyi bir zamanda 
yerli kadrları hazırlayaraq ətrafına topla-
ması Heydər Əliyevin uğurlarının təməli-
ni təşkil edir və zamandan uca olduğunu 
göstərirdi.

Müstəqillik üçün zəruri olan mənəvi 
amillərin formalaşması üçün addımlar atıl-
dı. Məlum olduğu kimi, müstəqillik fik-
ri azərbaycanlı maarifçilərin, şair, yazıçı 
və alimlərin əsərlərində intişar tapmışdı. 
İstiqlal məfkurəsini əsər və düşüncələrin-
də daşıdıqları üçün əvvəlki illərdə təqib 
olunmuş alim, şair, yazıçı və jurnalistlər 
70-ci illərdə azad nəfəs aldılar. Belə şəxs-
ləri Mərkəzin cənginə verməyən Heydər 
Əliyev bəzən yüngülcə tənqid etsə də, az 
sonra onlara yüksək fəxri adlar, vəzifələr 
verərək qoruyur və toxunulmaz edirdi. 
Şair və yazıçıların əsərlərində Azərbay-
can xalqını düşündürən problemlərin əks 
olunması, xüsusən Cənubi Azərbaycan 
məsələləri xarici ölkələrdə nəşr edilmiş ki-
tablarda yazıldığı kimi, Mərkəzi Komitə-
nin birinci katibinin kabinetinin açılmış 
pəncərələrindən cəmiyyətə yayılırdı. Bu, 
Heydər Əliyevin zamanın fövqündə da-
yandığının göstəricilərindən biri idi.

Azərbaycan dilinə dair tədqiqatların 
aparılmasını təşviq edən Heydər Əliyev 
görkəmli dilçi alimlərə dövlət mükafatla-
rını verir, Azərbaycan ədəbiyyatının tanın-
mış xadimlərinin xatirəsini əziz tutur və 
əbədiləşdirirdi. Sovet dövründə hamının 
ümumi vətəni hesab edilən SSRİ-nin bir 
guşəsindən – uzaq Sibirdən böyük türkçü, 

turançı şair, dramaturq Hüseyn Cavidin nə-
şini doğulduğu Naxçıvana köçürülməsinin 
dərin mənası var idi. 

Nə üçün Moskvaya"
Heydər Əliyevin 1982-ci ilin sonla-

rında Sovet İttifaqı Kommunist Partiyası 
Mərkəzi Komitəsi Siyasi Bürosunun üzvü 
seçilməsi və SSRİ Nazirlər Soveti sədrinin 
birinci müavini təyin edilməsi ilə həyat 
və fəaliyyətinin Moskva mərhələsi başla-
dı. Türk, müsəlman olan Heydər Əliyevin 
Moskvada rəhbər vəzifələrə irəli çəkilmə-
si, dünyanı lərzəyə salan sovet imperiya-
sını idarə edən şəxslərdən biri olması bir 
tərəfdən, dövlət idarəçilik bacarığı, yüksək 
intellektual səviyyəsi, Əfqanıstana hərbi 
müdaxilədən sonra müsəlman dünyasın-
da itirilmiş sovet nüfuzunu bərpa etmək 
niyyətləri ilə bağlı idisə, digər tərəfdən, 
xarici ölkələrdə nəşr edilmiş əsərlərdə ya-
zıldığı kimi, onun Azərbaycandan uzaq-
laşdırılması, Mərkəzdə daha yaxın nə-
zarət altında saxlanılması ilə əlaqədar idi. 
Mərkəzdə belə hesab edirdilər ki, Heydər 
Əliyevin hakimiyyəti illərində Azərbaycan 
müstəqilliyə tam hazırlanıb, yalnız onun 
formal elan edilməsi qalır. Mərkəz ağır 
nəticələri ola biləcəyindən ehtiyat edərək 
Heydər Əliyevi vəzifədən çıxarmağa cürət 
etmirdi. Mərkəzdə oturanların fikrincə, 
bunun qarşısını Heydər Əliyevi vəzifədən 
uzaqlaşdırmaqla deyil, Moskvada daha 
sərt nəzarət altında saxlamaqla mümkün 
idi. Lakin onların bu istəyi də baş tutmadı. 
Moskvada işləyərkən Heydər Əliyev xarici 
ölkələrə səfərləri zamanı Azərbaycan tarixi 
və mədəniyyətinə dair kitabları, albomları 
hədiyyə edirdi. Bu onun böyük Azərbay-
can sevgisinin və zamandan uca olmasının 
təzahürlərindən biri idi. 

Heydər Əliyev Mərkəz üçün görkəmli 
sovet və partiya xadimi, türk, müsəlman 
dünyası üçün dünyanın quru ərazisinin 
altıda bir hissəsini əhatə edən böyük bir 
ölkəni idarə edən üç şəxsdən biri - trium-
virat, müsəlman xalqları üçün müqəddəs 
adları daşıyan olan Heydər, Əli, Əlizadə, 
türk düşmənləri üçün isə Kremldə oturan 
türk paşası idi. 

Heydər Əliyevdən sonra hakimiyyətə 
gələn Azərbaycan rəhbərləri respublikanın 
gücləndirilməsi xəttini davam etdirə bil-
mədilər. Azərbaycan geriyə getdi. 

Sov. İKP MK-nın Baş katibi seçilən 
Mixail Qorbaçov türk, müsəlman res-
publikalarının Leonid Brejnevin haki-
miyyəti illərində xeyli irəli getdikləri, 
dövlət müstəqilliklərini elan etməyə hazır 
olduqları qənaətində olduğundan SSRİ 
rəhbərliyində olan türk dövlət xadimlərinə 
etinasızlıq göstərərək onları vəzifələrin-
dən uzaqlaşdırmaq, xalqlarını isə cəza-
landırmaq yolunu tutdu. Heydər Əliyev 
də vəzifələrindən çıxarıldı. Bundan sonra 
Azərbaycan ağır günlərə düşdü. Mərkə-
zin təşviqi ilə Ermənistan əsassız ərazi 
iddiaları ilə Azərbaycanın daxili işlərinə 
qarışmağa və bir neçə il sonra isə açıq 
hərbi müdaxiləyə başladı. Ermənistanda 
tarixi torpaqlarında yaşayan azərbaycan-
lılar vəhşicəsinə qovularaq, ev-eşiklərini 
itirərək qaçqına çevrildilər. Azərbaycanlı-
lara məxsus tarix və mədəniyyət abidələri 
yerlə-yeksan edildi. =əif Azərbaycan ha-
kimiyyəti bütün bunların qarşısını almağa 
qadir deyildi. Rəhbərlər bir-birinin ardınca 
dəyişsə də, vəziyyət düzəlmədi. Azərbay-
can ağır böhrana düşdü. Heydər Əliyevin 
yeri görünürdü.

Ağır anda xalqının yanında
SSRİ rəhbərliyi Ermənistanın əsassız 

iddialarını dayandırmaq əvəzinə Azərbay-
canı cəzalandırmaq yolunu tutdu. 1990-cı 
il yanvarın 19-dan 20-nə keçən gecə ermə-
nilərin də tərkibində olduğu sovet qoşun 
hissələri Bakıda dinc əhaliyə qarşı kütlə-
vi qırğın törətdi. Bu, sovet rəhbərliyinin 
Azərbaycan xalqı, bəşəriyyət və siviliza-
siya əleyhinə ağır cinayəti idi. Moskvada 
təhlükəsizliyinin təmin edilməməsinə, sərt 
nəzarət altında yaşamasına baxmayaraq, 
Azərbaycan xalqına qarşı qəddar repres-
siya aktı olan bu hadisədən dərhal sonra 
Heydər Əliyev ailə üzvləri, o cümlədən 
oğlu İlham Əliyev ilə birlikdə Azərbayca-
nın daimi nümayəndəliyinə gəlib bəyanat 
verərək konkret mövqeyini ortaya qoydu, 
20 Yanvar qətliamını törədənləri ittiham 
etdi, ən ağır anda xalqının yanında oldu. 
Heydər Əliyev bu addımı ilə Azərbaycana 
qarşı tətbiq edilən informasiya blokadası-
nı qırdı, həqiqətlərin dünyaya yayılmasına 
kömək etdi. Sovet dövlətinin və Kommu-
nist Partiyasının mövcud olduğu bir şərait-

də bu hərəkət onun gələcək müstəqil milli 
dövlətçilik, siyasi fəaliyyətində zirvəyə 
aparan yolun başlanğıcı və zamandan uca 
olması demək idi. 

 20 Yanvardan sonra Azərbaycan xalqı 
Mərkəz ilə yolunun bir olmadığı qənaətinə 
gəldi. Bu, bir dönüş anı idi. Azərbayca-
nın dövlət müstəqilliyini elan etməsindən 
başqa yolu qalmamışdı. Lakin müstəqilli-
yin bərpasının astanasında olan Azərbay-
can hakimiyyəti zəif idi. Respublikada 
xaos və anarxiya hökm sürürdü.

Sovet sisteminə zərbə  
vuran siyasi xadim

Ağır günlər idi. Moskvada yaşamaq 
mümkün olmadığından Heydər Əliyev 
Azərbaycana gəldi. Lakin Mərkəzdən asılı 
olan respublika rəhbərləri Bakıda yaşama-
sına təminat vermədiklərindən Ulu öndər 
doğulduğu Naxçıvana getdi. Onu hərarət-
lə qarşılayan Naxçıvan sakinləri az sonra 
Naxçıvan Muxtar Sovet Sosialist Respub-
likası Ali Sovetinin və Azərbaycan Ali So-
vetinin deputatı seçdilər. Ağsaqqal deputat 
olaraq Heydər Əliyevin sədrliyi altında 
Naxşıvan MSSR Ali Sovetinin birinci icla-
sında muxtar respublikanın adından “sovet 
sosialist” sözləri çıxarıldı, Ali Sovet Ali 
Məclis adlandırıldı. 

SSRİ-nin, kommunist ideologiyası-
nın mövcud olmasına baxmayaraq, sovet 
dövrünün artibutlarından imtina edilməsi 
tarixi hadisə idi. Azərbaycan Xalq Cümhu-
riyyətinin üçrəngli dövlət bayrağı ilk dəfə 
olaraq Naxçıvanda rəsmi dövlət bayrağı 
kimi qəbul edildi. Cümhuriyyət və onun 
bayrağı Sovet İttifaqının, kommunist ide-
ologiyasının əleyhinə olduğu belə bir qə-
rarın qəbul edilməsi ilə müstəqil dövlətin 
təməli atıldı. Üçrəngli dövlət bayrağı təkcə 
qəbul edilmədi, eyni zamanda, Azərbaycan 
rəhbərliyinə sovet dövrünün bayrağı, gerbi 
və himnindən imtina olunması və Cüm-
huriyyətin dövlət rəmzlərini qəbul etmək 
tövsiyə edildi. Az sonra Azərbaycan SSR 
Azərbaycan Respublikası adlandırıldı. 

Sovet qoşun hissələri ilk dəfə Nax-
çıvandan çıxarıldı. Sərhədi Azərbaycan 
hərbçiləri qorumağa başladı. Beləliklə, 
Naxçıvan müasir Azərbaycan milli döv-
lətçiliyinin bərpasının və qorunmasının 
onurğa sütununa çevrildi. SSRİ-nin sax-
lanılmasına dair referendum Naxçıvanda 
keçirilmədi. Bakıda parlamentdə etdiyi 
çıxışlarında ardıcıl şəkildə Azərbaycanın 
dövlət müstəqilliyinin bərpasının vacib-
liyini bildirən Heydər Əliyevin bəyanat 
verərək Kommunist Partiyasının sırala-
rından istefa etməsi uzun onilliklər boyu 
dünyanı qorxudan bu ideologiyanın ifla-
sında mühüm rol oynayan amillərdən biri 
oldu. Minlərlə kommunist ondan nümunə 
götürdü. Az sonra Azərbaycanın dövlət 
müstəqilliyinin bərpa edilməsi və həmin 
qərara Heydər Əliyevin səs verməsi müasir 
tariximizin ən mühüm hadisələrindən biri, 
zamandan ucada dayanması idi. 

Bir müddət keçmiş SSRİ dağıldıqdan 
sonra Azərbaycan xalqı və dövlətinin qar-
şısında aşağıdakı başlıca vəzifələrin ye-
rinə yetirilməsi dayanırdı: Azərbaycanın 
dövlət müstəqilliyini tanıtmaq, qorumaq 
və möhkəmləndirmək� Ermənistanın Azər-
baycanın daxili işlərinə kobud müdaxilə-
sinə və təcavüzünə son qoymaq� ölkənin 
inkişafının açarını tapmaq və s. Lakin ölkə 
rəhbərliyi bu vəzifələrin öhdəsindən gələ 
bilmədi.

“Ermənistanın işğalçılıq siyasətini da-
yandırmağın yolu Bakıda hakimiyyətə gəl-
məkdən keçir” kimi yanlış, zərərli şüarla 
1992-ci ilin may ayında silahlı çevrilişlə 
hakimiyyətə gələn qeyri formallar ölkədə 
daha ağır şərait yaradaraq başlıca vəzifələ-
ri yerinə yetirə bilmədilər. Hakimiyyət ilə 
xalq arasında uçurum, hakimiyyət qanad-

ları arasında ziddiyyətlər dərinləşdi. glkə-
nin daxili və xarici siyasəti dalana dirəndi. 
İşğalın davam etdiyi bir zamanda Gəncə-
də hərbi hissədə baş verən qiyamı yatıra 
bilməyən hakimiyyət proseslər üzərində 
nəzarəti tamamilə itirdi. Bütün bunlar az-
mış kimi, şimalda və cənubda xaricdən 
dəstəklənən separatçılığın güclənməsi ilə 
ölkə parçalanmaq təhlükəsi qarşısında 
qaldı. Azərbaycanın dövlət müstəqilliyi 
üçün təhdid yarandı. Azərbaycan xalqının 
həyatında ağır günlər idi. Xalqı və dövlə-
ti uçurumdan çıxaran liderə, dövlət xadi-
minə ehtiyac duyulurdu. Mənəvi-psixoloji 
böhran içində olan, sabaha ümidi olmayan 
xalq nicat yolu arayırdı. Bu zaman xalq 
belə bir suala cavab axtarırdı: Nə etməli? 
glkəni ağır şəraitdən kim çıxara bilər? Bu 
suallara cavab tapıldı.

Xilaskar
 Çətin şəraitdə Azərbaycan xalqı Nax-

çıvanda olan Heydər Əliyevə üz tutdu. 
Xalqın dərin inamına görə, yalnız Heydər 
Əliyev Azərbaycan dövlətini dağılmaqdan, 
parçalanmaqdan, xalqı vətəndaş müharibə-
sindən xilas edə, ölkəni fəlakət həddinə gə-
tirmiş xarici siyasət fəaliyyətini yeni əsas-
lar üzərində qura bilərdi. Xalqın Heydər 
Əliyevə olan inamı 70-ci illərdə Azərbay-
can rəhbəri olduğu zamankı fəaliyyəti və 
Naxçıvan Muxtar Respublikası Ali Məc-
lisinin Sədri vəzifəsində gördüyü işlərlə 
bağlı idi. Xalqın tələbləri qarşısında geri 
çəkilən, çarəsiz qalan respublika rəhbərliyi 
Heydər Əliyevi Bakıya dəvət etdi. Bakıya 
gələn kimi yeni bir liderlik keyfiyyətini 
ortaya qoyan Heydər Əliyev qiyamın baş 
verdiyi Gəncəyə təkbaşına getdi. Xalqın 
arasında oldu. Gəncədə sabitlik tədricən 
bərqərar edildi. Bakıya qayıtdıqdan sonra 
əvvəlcə parlamentin sədri seçildi, az sonra 
ölkə prezidenti paytaxtı tərk edib getdiyi 
üçün dövlət başçısının səlahiyyətlərini də 
həyata keçirməyə başladı. 

 Qarışıq, çətin və mürəkkəb bir zaman 
idi. Daxili siyasət sahəsində Heydər Əliye-
vin qarşısında xeyli mürəkkəb vəzifələrin 
həll edilməsi dayanırdı: ölkəni dağılmaq-
dan, xaricdən dəstəklənən separatçılıq-
dan xilas etmək� milli birliyə nail olmaq� 
hakimiyyətin qanadları arasında yekdillik 
yaratmaq� xalq ilə hakimiyyət arasında 
uçurumu, inamsızlığı aradan qaldırmaq� 
iflic olmuş dövlət orqanlarını işlək hala gə-
tirmək� dövlətin əlində olması gərəkərkən 
silahları ələ keçirmiş, ölkədə kriminogen 
şərait yaradan ayrı-ayrı dəstələri tərksilah 
etmək� vətəndaşların sakit və təhlükəsiz 
yaşayışını təmin etmək� ağır sosial-iqtisa-
di şəraitdə yaşayan xalqı inkişafa aparmaq 
və mənəvi-psixoloji ruhunu yüksəltmək� 
köhnə sosializm sisteminin qalıqlarından 
imtina edərək islahatlar aparmaq� ölkənin 
inkişafının açarını tapmaq və s.

Hakimiyyətə heç bir zor olmadan, top-
suz-tüfəngsiz gələn Heydər Əliyev ölkənin 
problemlərinin həllində fiziki gücə deyil, 
məhz zəkasına və xalqa arxalandı. Azər-
baycanı didib-parçalayan separatçılıq bila-
vasitə xalqın iradəsi ilə dəfn edildi. Sepa-
ratçıları qovan xalq ölkənin bütövlüyünü 
qorudu və dövləti müdafiə etdi. Lakin ölkə 
qarşısında həlli vacib olan digər məsələlər 
də dayanırdı. Ermənistanın hərbi təca-
vüzünün davam etməsi, Azərbaycan əra-
zilərinin bir-birinin ardınca işğal edilməsi 
ölkənin inkişafına mane olan başlıca amil 
idi. İşğal altında olan torpaqların azad edil-
məsini başlıca vəzifə olaraq müəyyənləş-
dirən Heydər Əliyev atəşkəs yolunu seç-
di. Bundan əvvəl həyata keçirilən uğurlu 
Horadiz əməliyyatı ilə düşmənə ağır zərbə 
vuran Azərbaycan Ordusu bir sıra əraziləri 
işğaldan azad etdi. Heydər Əliyev bunun-
la bütün dünyaya göstərdi ki, Azərbaycan 
işğalla heç bir zaman barışmayacaq, bütün 
vasitələrlə ərazilərini azad edəcəkdir. Döv-
lət idarəetməsini iflic halına, xalqı mənə-

vi-psixoloji böhrana salan, maliyyə və 
iqtisadi ehtiyatları udan hərbi əməliyyat-
lar dayandırıldı. Bu, Azərbaycana bir sıra 
məsələləri həll etməyə imkan verdi. 

Heydər Əliyev hesab edirdi ki, atəş-
kəsə getməklə dövləti qurmaqdan, vahid 
güclü ordunu yaratmaqdan ötrü vaxt və 
əlavə imkanlar qazanacaq, ölkənin inkişa-
fının açarını tapacaq və nəhayət, torpaqlar 
işğalçılardan azad ediləcəkdir. Atəşkəs 
ölkəyə böyük üstünlüklər verdi, xarici sər-
mayələrin gəlməsi üçün şərait yaratdı.

Ermənistan rəhbərliyi isə belə hesab 
edirdi ki, atəşkəsə getməklə danışıqlar pro-
sesini uzadacaq, Azərbaycan torpaqlarının 
işğal altında qalmasını “oldu-bitdi” kimi 
qəbul etdirə biləcəkdir. Ermənistanın bü-
tün rəhbərlərinin başlıca xətti olan bu ya-
naşma 2020-ci ildə 44 günlük Vətən müha-
ribəsində və 2023-cü ildə lokal xarakterli 
antiterror tədbirlərində müzə൵ər Ali Baş 
Komandan İlham Əliyevin rəhbərliyi al-
tında Azərbaycan Ordusunun təcavüzkar 
Ermənistanı məğlub etməsi və torpaqla-
rı işğaldan qurtarması ilə bitdi, Heydər  
Əliyevin konsepsiyasının, zəkasının Ermə-
nistandan, dünya erməniliyindən və onun 
havadarlarından üstünlüyünü, zamandan 
uca olduğunu göstərdi.

Təbii sərvəti milli sərvətə 
çevirən ilk Azərbaycan rəhbəri

Atəşkəsə gedilməsi bir sıra vacib 
məsələlərin həllinə imkan verdi. “Əsrin 
müqaviləsi”nin imzalanıb həyata keçiril-
məsi ilə Heydər Əliyev Allahın bəxş etdiyi 
təbii sərvət olan nefti milli sərvətə çevirən 
ilk Azərbaycan rəhbəri oldu. Heydər Əliyev 
təkcə təbii sərvəti milli sərvətə çevirmədi, 
eyni zamanda, birləşdirici güc, əməkdaşlıq 
rəmzi oldu. Ərazicə kiçik, əhalisinin sayına 
görə az olmasına baxmayaraq, Azərbaycan 
özündən qat-qat böyük olan dövlətləri bir 
araya gətirdi. Ərazisi və əhalisi bir neçə 
il əvvəlki kimi olan Azərbaycanın dün-
ya siyasətində rolunu artıran, mövqelərini 
gücləndirən, dünyanın cazibə mərkəzinə 
çevirən başlıca amillər Heydər Əliyevin 
təkcə daxili siyasət məsələlərini deyil, dün-
ya işlərini mükəmməl bilməsi, üstün zəkası, 
uzaqgörənliyi, müdrikliyi, biliyi, bacarığı 
və qətiyyəti idi. Bu, Heydər Əliyevin yalnız 
Azərbaycan xalqı deyil, dünya qarşısında 
nadir xidmətlərindən biri olub, zamandan 
ucada dayandığını göstərirdi. 

Heydər Əliyev “Əsrin müqaviləsi” 
imzalandıqdan sonra baş verən dövlət 
çevrilişi cəhdlərinin qarşısının alınma-
sında özünün qətiyyəti ilə bir örnək ver-
di. 1994-cü ilin oktyabr ayında baş verən 
dövlət çevrilişi, 1995-ci ilin martındakı 
qiyam cəhdlərinin məhz Heydər Əliyevin 
yenilməz qətiyyəti, siyasi bacarığı ilə ifla-
sa uğradılmasının Azərbaycan üçün tarixi 
və ibrətamiz bir tərəfi oldu. Heydər Əliyev 
göstərdi ki, Azərbaycan dövlət çevrilişlə-
ri və qiyam cəhdləri üçün sınaq meydanı 
deyildir, ölkədə güclü dövlət hakimiyyəti 
vardır. Silahlı yolla hakimiyyətə gəlmək 
kimi acı təcrübəyə son qoyan Heydər  
Əliyev zamanın fövqündə dayandı.

Müstəqil dövlətin ilk 
Konstitusiyasının memarı
Dövlət müstəqilliyi bərpa edilsə də, 

hələ Əsas qanun–Konstitusiya qəbul edil-
məmişdi. Heydər Əliyevin sədrliyi ilə 
işlənib hazırlanmış Azərbaycan Respubli-
kası Konstitusiyasının 1995-ci il noyabrın 
12-də referendum yolu ilə qəbul edilməsi 
müstəqillik tarixinin möhtəşəm hadisəsi 
oldu. Eyni gündə Azərbaycan Respublikası 
Milli Məclisinə müxtəlif siyasi partiyaların 
iştirakı ilə I çağırış seçkilərin keçirilməsi 
də ölkə həyatında yeni mərhələnin başlan-
ğıcını qoydu.

(ardı 1�-cü səhiIədə)

Zamanın  fövqündə  
dayanan  lider

Ümummilli lider  Heydər Əliyev 
çoxcəhətli ictimai-siyasi fəaliyyətində 
Azərbaycan xalqının ədəbi-mədəni 
həyatı ilə bağlı problemlərə, o cüm-
lədən milli medianın inkişafı ilə bağlı 
önəmli məsələlərə də xüsusi diqqət və 
qayğı ilə yanaşırdı. O, milli mətbua-
tımıza yüksək dəyər verərək deyirdi: 
“Mətbuat demokratiyanı dərinləşdi- 
rən, siyasi inkişafa təkan verən qüd-
rətli vasitədir”.

 Bu gün əsas vəzifə onun geniş imkan-
larından milli dövlət quruculuğunda, de-
mokratik dəyərlərin bərqərar edilməsində, 
sivil vətəndaş cəmiyyətinin formalaşma-
sında, islahatların həyata keçirilməsində, 
insanların mənəvi saflaşmasında səmərəli 
istifadə etməkdən ibarətdir. 

=əngin və çoxəsrlik tarixə sahib olan 
Azərbaycan xalqının böyük inkişaf yolu 
keçərək yüksək sivilizasiyaya çatması, ilk 
mətbu orqanımız olan “Əkinçi” qəzetinin 
nəşrə başlaması Şərq dünyasında milli 
oyanışın təzahürü kimi böyük əhəmiyyət 
kəsb etdi və keçən əsrin əvvəllərində nəşrə 
başlayan mətbuat orqanları milli dövlətçi-
liyimizin qurulması və formalaşmasında 
müstəsna rol oynadı. XX əsrin 1918-1920-
ci illəri həm tariximizin və istiqlalımızın, 
həm də dövlətçiliyimizin şərəf zirvəsi idi. 
Bu zaman milli mətbuat, milli ideologiya, 
maarif və mədəniyyət öz məcrasına düş-
müşdü. 

Ümummilli lider milli mətbuatımızın 
inkişafında, azad fəaliyyətində ana dilinin 
böyük əhəmiyyət kəsb etdiyini xüsusilə 
diqqət mərkəzində saxlayırdı. Buna görə 
də Heydər Əliyev bütün dövrlərdə ana 
dilimizə diqqət və məhəbbətlə yanaşıb. 
Hələ 1978-ci ildə sovet rejiminin hökm 
sürdüyü, totalitar ideologiyanın hegemon-
luğu dövründə Heydər Əliyevin təkidi ilə 
Azərbaycan Respublikasının Konstitusiya-
sına Azərbaycan dili dövlət dili kimi daxil 
edildi. 

Ulu öndər bu hadisəni belə xatırlayır: 

“Yadımdadır, 1978-ci ildə biz Azərbayca-
nın Konstitusiyasına Azərbaycan dilinin 
dövlət dili olması haqqında maddə daxil 
edəndə Moskvadan bizim başımıza nə qə-
dər oyunlar açıldı, nə qədər təzyiqlər göstə-
rildi. Ancaq biz bu təzyiqlərə dözdük. Hələ 
1978-ci ildə qəbul olunmuş Konstitusiyada 
bir çox başqa respublikalardan fərqli olaraq 
Azərbaycan dili haqqında maddə yazdıq və 
Azərbaycanın dövlət dilinin Azərbaycan 
dili olduğunu orada göstərdik”.  Həqiqətən 
də, Heydər Əliyev ana dilinin taleyinə Ana 
Vətənin taleyi kimi baxırdı.

Ulu öndərin heyrətamiz mənəvi irsində 
mətbuatın ayrıca bir yeri vardır. Onun 40 
illik məruzə və çıxışlarında, kütləvi infor-
masiya vasitələrinə verdiyi müsahibələ-
rində mətbuat haqqında olduqca yüksək 
fikirlər yer tutur. Heydər Əliyev dəfələrlə 
çıxışlarında qeyd etmişdir ki, mətbuat da 
ədəbiyyat kimi xalqımıza böyük faydalar 
gətirir və gətirməkdədir. 

Heydər Əliyev, eyni zamanda, milli 
mətbuatımızın qarşısına xalqının zəkasını 
düşmənlərimizin uydurduğu təsəvvürlərin 
buxovundan xilas etməyi, ictimai həyatda 
onun mövqeyini təmin etməyi, vətəndaşlıq 
hüquqlarını başa salmağı başlıca məqsəd 
kimi qoymuşdu. Çünki maarifçiliyin əsa-
sında milli şüurun dərki, tarixin tanınması, 
dini və milli dəyərlərin qorunması dururdu. 

XX əsrin sonunda Azərbaycanda baş 
verən siyasi sarsıntılar, Azərbaycan əra-
zilərinin erməni vandalları tərəfindən iş-
ğalı, Azərbaycan xalqına qarşı soyqırımı 

siyasəti, Moskvadakı sovet rəhbərlərinin 
Azərbaycana qarşı haqsızlıqları, təbii ki, 
Azərbaycan ədəbiyyatının və mətbuatı-
nın da tənəzzülə uğraması ilə nəticələndi. 
Yazıçıların, şairlərin, jurnalistlərin sözü-
nü eşidən olmadı, həqiqəti söyləyənləri 
susdurdular. Heydər Əliyevin Azərbayca-
na qayıdışı ilə hər şey kökündən dəyişdi. 
Azərbaycan ədəbiyyatında və mətbuatında 
yeniliklər yarandı, tərəqqinin hər tərəfdən 
öz qapılarını Azərbaycan mədəniyyətinin, 
ədəbiyyatının, eyni zamanda, mətbuatının 
üzünə açması ilə ədəbi mühit sələflərin ya-
ratdığı ənənələrə böyük hörmət və qayğı 
ilə yanaşdı. 

Uzun illər gələcəyə ümidlə baxan mil-
li mətbuat nümayəndələrinin yazıları yeni 
məzmun kəsb edərək  fikir, başlanğıc, 
mənəvi-əxlaqi mövqe (meyar, dəyərləndir-
mə) kimi dəyərləri sərgiləməyə müvə൵əq 
oldu. Onlar artıq öz yaradıcılıqlarını əxlaq 
normaları üstündə köklədilər və yaşadıq-
ları dövr nə qədər təlatümlü, fırtınalı, qa-
sırğalı, sarsıntılı olsa da,  yaradıcılığının 
kökünü, qayəsini, mayəsini zəngin əxlaq 
təşkil etdi və bu genetik saflığın işığı ilə 
yazıb-yaratmağa başladılar. 

glkəmizdə kütləvi informasiya va-
sitələrinin azad olması Azərbaycan Res-
publikasının Konstitusiyasında təsbit 
edilmişdir. Azərbaycan, hələ 1998-ci ildə, 
MDB məkanında birinci olaraq, senzuranı 
ləğv etmişdir. 2000-ci ildə Mətbuat Na-
zirliyinin ləğv olunması KİV-lərin fəaliy-
yətində söz azadlığının təmin edilməsinə 

yönəlmiş çox mühüm addım idi. 2001-ci 
ildə qəbul edilmiş, çox demokratik və Av-
ropa standartlarına müvafiq olan “Kütləvi 
informasiya vasitələri haqqında” Qanun 
medianın fəaliyyəti üçün qanunverici baza 
oldu. 2005-ci ildə isə “İnformasiya azadlı-
ğı haqqında” qanun qəbul edildi. 

Azərbaycanda plüralizmin bərqərar 
olmasına belə bir fakt da dəlalət edir ki, 
hazırda  30-dan çox gündəlik və yüzlərlə 
həftəlik qəzet nəşr edilir, respublika əhə-
miyyətli 9 telekanal, 15-ə yaxın regional 
telekanal verilişlərini yayılır, internet azad-
lığı var. Bütün bunlar müstəqil mətbuat 
modelinin əsas elementləridir. 

Bununla bərabər, qeyd etməliyəm ki, 
Azərbaycanda KİV ilə dövlətin münasi-
bətləri sintezləşdirilmiş model əsasında 
qurulur. Bu model dünyada ümumi qəbul 
edilmiş “dövlət-mətbuat” qarşılıqlı müna-
sibətlərinin bir neçə modelinin elementlə-
rini özündə cəmləşdirir: mətbuatın sosial 
məsuliyyət modeli, əsasən milli dövlət 
qurmaqda olan gənc müstəqil ölkələrdə 
tətbiq edilən “inkişaf modeli” və s. 

Sosial məsuliyyət modeli medianın 
cəmiyyət qarşısında müəyyən öhdəliklə-
rini nəzərdə tutur: yüksək peşəkar stan-
dartlara uyğunluq, informativlik, düzgün-
lük, dəqiqlik, obyektivlik. Bu model iki 
prinsipi birləşdirir: medianın azadlığı və 
cəmiyyət qarşısında borcu. Bu, dövlət ilə 
mətbuat arasında müstəqil ictimai təsisat-
lar vasitəsilə tənzimlənir. 

Azərbaycanda belə bir təsisat rolun-
da Mətbuat Şurası çıxış edir. Sosial mə-

suliyyət modelində KİV-lərə ictimai rəy, 
peşə etikası vasitəsilə nəzarət edilir. Bu 
baxımdan Azərbaycanda qəbul edilmiş 
-urnalistin Etik Davranış Kodeksi mətbuat 
işçilərindən təkcə yüksək peşəkar vərdiş-
lər deyil, həm də düzgünlük və qərəzsizlik 
tələb edir, KİV-lərin tənzimləyicisi rolunu 
oynayır.

Dövlətin medianın inkişafı sahəsində 
atdığı bütün addımlar gələcəyə istiqamət-
ləndirilmişdir. 2008-ci ildə kütləvi infor-
masiya vasitələrinin inkişafına Dövlət 
Dəstəyi Konsepsiyasının qəbul edilməsi, 
Azərbaycan Respublikası Prezidenti ya-
nında KİV-lərə Dövlət Dəstəyi Fondunun 
təsis edilməsi buna əyani sübutdur. Hər il 
qəzet və jurnal redaksiyalarının, informa-
siya agentliklərinin inkişafı üçün maliyyə 
vəsaiti ayrılır, KİV işçilərinin sosial rifahı-
nın yaxşılaşdırılmasına yönəlmiş tədbirlər 
görülür. 

Mətbuat və söz azadlığını daim diqqət 
mərkəzində saxlayan Ulu gndər  jurnalist-
lərlə müntəzəm görüşlər keçirir, onların 
suallarını cavablandırır, təklif və müraciət-
lərinə həssaslıqla yanaşırdı. O, milli mət-
buatımızın keçdiyi şərəfli və mübarizələrlə 
dolu tarixi inkişaf mərhələlərini öz dəyərli 
məruzə və çıxışlarında həmişə qürurla xa-
tırlamışdır. 

glkə mediası müstəqillik qazandıqdan 
sonra xalqımızın tarixi keçmişinin obyek-
tiv mənzərəsini yaratmaq imkanı əldə etdi. 
Uzun illər gizli saxlanılan, üzərinə qadağa 

qoyulmuş həqiqətlər açılır, təhrif edilmiş 
hadisələr özünün əsl qiymətini alır. Azər-
baycan xalqına qarşı törədilmiş və uzun 
illərdən bəri öz siyasi-hüquqi qiymətini 
almamış soyqırımı da məhz Ulu öndərin 
Azərbaycan mətbuatı ilə bağlı qəbul etdiyi 
dövlət əhəmiyyətli sənədlərlə hüquqi qiy-
mətini aldı. 

1988-ci ildən ortaya atılan Qarabağ mü-
naqişəsinin ilkin mərhələsində yüz minlər-
lə azərbaycanlının öz tarixi torpaqlarından 
qovulmasına da respublikada düzgün siya-
si qiymət verilmədi. Keçirilən mitinqlərdə 
torpaqlarımızın işğalı siyasəti qətiyyətlə 
pislənsə də Azərbaycan rəhbərliyi öz pas-
siv mövqeyindən əl çəkmədi. Məhz bunun 
nəticəsi olaraq 1990-cı ilin yanvar ayında 
getdikcə güclənən xalq hərəkatını boğmaq 
məqsədilə Bakıya qoşun yeridildi, yüzlərlə 
dinc insan məhv və şikəst edildi, yaralandı, 
fiziki təzyiqlərə məruz qoyuldu. 

Vətənimizin paytaxtında imperiyanın 
törətdiyi soyqırıma etiraz səsini ucaldaraq 
şovinist bir sistemin partiya biletindən im-
tina etməsi, mətbuat konfransı keçirərək 
Azərbaycanın haqq səsini dünyaya bəyan 
etməsi kimi faktlar Heydər Əliyevin yük-
sək vətənpərvərliyindən xəbər verməklə 
yanaşı, həm də ən çətin situasiyalarda mət-
buata inamını ifadə edən mühüm fakt kimi 
diqqəti cəlb edir. 

1992-ci ilin fevralında ermənilər Xo-
calı şəhərinin əhalisinə divan tutdu. Tarixi-
mizə Xocalı soyqırımı kimi həkk olunan 
bu qanlı faciə minlərlə azərbaycanlının 
məhv edilməsi, əsir alınması, şəhərin yer-

lə yeksan edilməsi ilə bitdi. Tarixi tor-
paqlarımızın işğalı nəticəsində bir milyon 
soydaşımız qaçqına çevrildi, iyirmi faiz 
torpaqlarımız otuz il erməni vandallarının 
işğalı altında qaldı. Azərbaycan xalqının 
üzləşdiyi bu ağır və çətin situasiyada haqq 
səsimizi bütün dünyaya mətbuat vasitəsilə 
çatdıra bildik.

Ümummilli lider Heydər Əliyevin 
Azərbaycan milli mətbuatına, söz azadlığı-
na verdiyi yüksək dəyər, milli mətbuat və 
söz azadlığı sahəsində müəyyənləşdirdiyi 
strategiya Azərbaycan Respublikasının 
Prezidenti cənab İlham Əliyev tərəfindən 
uğurla davam etdirilir. Prezident jurna-
listlərlə mütəmadi olaraq görüşür, onların 
problemlərinə diqqətlə yanaşır və mətbua-
tın inkişafı üçün konkret layihələrə dəstək 
verir. Azərbaycanda mətbuatın maddi-tex-
niki bazasının gücləndirilməsi, yeni media 
institutlarının yaradılması bu siyasətin tər-
kib hissəsidir. 

2021-ci ildə Medianın İnkişafı Agentli-
yinin yaradılması və jurnalistlərin peşəkar-
lığının artırılması istiqamətində atılan ad-
dımlar bu sahəyə göstərilən diqqətin əyani 
sübutudur. Bu, həm də Azərbaycanda de-
mokratik cəmiyyətin daha da möhkəmlən-
dirilməsi və söz azadlığının qorunmasının 
prioritet olduğunu göstərir.

Vüqar Ə+MƏD, 
AM(A Ədəbiyyat İnstitutunun şöbə 

müdiri, SroIessor

Ulu öndərin milli mətbuat 
və söz azadlığı təlimi

(əvvəli 8-ci səhifədə)

Region və dünya geosiyasətinin 
dəyişməsinə təsir edən lider
Heydər Əliyev Cənubi Qafqazın və 

Orta Asiyanın geosiyasətini dəyişərək dün-
ya siyasətinə təsir edən lider oldu. O, ha-
kimiyyətə gələrkən böhran içərisində olan 
dövlətin xarici siyasəti xalqın və dövlətin 
qarşısında dayanan başlıca vəzifələri ye-
rinə yetirə, dövlət quruculuğu üçün əlver-
verişli beynəlxalq şəraiti təmin edə bilmir, 
problemlər yaradırdı. Azərbaycan xalqı və 
dövlətinin maraqlarına cavab verməyən 
xarici siyasət xəttindən qətiyyətlə imtina 
edən Heydər Əliyev milli maraqların qo-
runmasını nəzərdə tutan tarazlaşdırılmış 
xarici siyasət xəttini dövlətin beynəlxalq 
fəaliyyətinə gətirdi. 

Qonşu dövlətlərlə münasibətlərin ni-
zama salınması üzrə addımlar atıldı. İran 
və Rusiya ilə mehriban qonşuluq müna-
sibətləri tədricən bərqərar edildi. Türkiyə 
və Gürcüstan ilə strateji müttəfiqlik xətti 
seçildi. Azərbaycanın mehriban qonşula-
rı, ticarət ortaqları, starteji tərəfdaşları və 
müttəfiqləri müəyyənləşdirildi. 

Azərbaycan dövləti neft strategiyasını 
reallaşdırdı. Bütün müqavimətləri dəf edən 
Azərbaycan xarici tərəfdaşlarla birlikdə 
çoxşaxəli neft və qaz kəmərlərini inşa et-
məyə başladı. Heydər Əliyev 1997-ci ilin 
iyul-avqustunda ABŞ-a rəsmi səfəri zama-
nı Prezident B.Klintonla görüşündə “mən 
tacir deyiləm, siyasətçiyəm, əsas ixrac 
neft boru kəməri Türkiyədən keçməlidir” 
deməklə və bu məqsədinə nail olmaqla bir 
sıra vacib məsələləri həll etdi. Bakı–Tbi-
lisi–Ceyhan əsas ixrac neft boru kəməri 
Azərbaycanın müstəqilliyi kəməri oldu. 
Hər hansı bir dövlətdən asılılığa son qoyul-
du. Rusiya–Ukrayna müharibəsinin davam 
etdiyi indiki şərait Heydər Əliyevin verdiyi 
qərarın düzgünlüyünü və zəkası ilə zaman-
dan ucada dayandığını göstərir. Bir zaman-

lar təzyiq yolunu tutanlar indi Azərbaycana 
möhtacdırlar. 

Heydər Əliyevin neft və nəqliy-
yat-kommunikasiya strategiyası Orta 
Asiyanın yeni müstəqil dövlətlərinin də 
dünyaya çıxışına kömək etməklə müstəqil-
liklərini möhkəmləndirdi. Azərbaycan, 
eyni zamanda, tranzit ölkəyə çevrildi. Ta-
rixi İpək yolu bərpa edildi. Regionun geo-
siyasəti dəyişdi. 

Əsas ixrac neft boru kəmərinin və 
digər layihələrin həyata keçirilməsi Tür-
kiyənin gücünü artırdı, dünya siyasətində 
rolunu möhkəmləndirdi, bu gün neft və qaz 
paylaşdırıcı ölkə, G-20 cərgəsində olması-
nı şərtləndirən amillərdən oldu. “Soyuq 
müharibə başa çatdıqdan sonra NATO-da 
Türkiyəyə ehtiyac qalmır” deyən bəzi 
şəxslərin arzuları ürəklərində qaldı. Bu-
nunla Heydər Əliyev həm Türk dünyasının 
lideri, həm də zamanın fövqündə dayanan 
lider oldu.

Arzuların gerçəkləşməsi

Heydər Əliyevin həyata keçirə bilmə-
diklərini Prezident İlham Əliyev məharət-

lə yerinə yetirdi. 2003-cü ildən sonrakı 
Azərbaycan tarixi qarşıda dayanan başlıca 
məqsədə nail olmaqdan – işğal altında olan 
torpaqları azad etməkdən ötrü müasirləş-
mə və güclü dövlətin qurulması ilə səciy-
yələnir. Məhz Prezident İlham Əliyevin si-
yasəti nəticəsində Azərbaycan müasirləşən 
bir ölkəyə çevrildi. Azərbaycanı satış ba-
zarına çevirmək istəyən bəzi ölkələr özləri 
Azərbaycan məhsulları üçün satış bazarı 
oldular. Sovet dövrü başa çatdıqdan sonra 
yaranmış boşluqda Azərbaycan xalqının 
əməyi yadırğamasının qarşısı alındı. Əra-
zilərinin bir hissəsinin təcavüzkar Ermə-
nistan silahlı qüvvələrinin işğalı altında 
olmasına baxmayaraq, Azərbaycan tərəqqi 
etdi, tikinti-quruculuq işləri genişləndiril-
di. Qaçqın və məcburi köçkünlərin prob-
lemlərini həll etməklə paralel olaraq ölkə 
tikinti quruculuq meydanına çevrildi. 

İlham Əliyev Azərbaycan xalqının 
minilliklər qədim və zəngin dövlətçilik 
tarixində Qurucu Prezident adını qazan-
dı. Azərbaycan borc alan ölkədən borc 
verən ölkəyə çevrildi, dünyanın enerji 
təhlükəsizliyində mühüm rol oynamağa 

başladı. Bakı–Tbilisi–Ceyhan əsas ixrac 
neft, Bakı-Tbilisi-Ərzurum qaz kəmərləri 
Avropanın enerji təhlükəsizliyi sistemində 
Azərbaycanı açar ölkəyə çevirdi. Avro-
pa bu gün Azərbaycan qazına möhtacdır. 
Bakı–Tbilisi–Qars dəmir yolu xəttinin ti-
kintisinin uğurla başa çatması, Şərq–Qərb, 
Şimal–Cənub marşrutları ilə Azərbaycan 
dünyanın nəqliyyat qovşağına çevrilib. 

 Başlıca məqsədə nail olmaqdan ötrü 
tariximizdə bir sıra ilklərə imza atan İlham 
Əliyev BMT Baş Məclisində çıxış edən 
Azərbaycan Respublikasının ilk baş na-
ziri, ruhumuzun şəhəri olan Təbrizə səfər 
edən ilk dövlət rəhbəridir. İlham Əliyev 
Azərbaycanı BMT Təhlükəsizlik Şurası-
na qeyri-daimi üzv seçdirən, Təhlükəsiz-
lik Şurasının iclasına sədrlik edən və ən 
vacib dünya məsələləri barədə nitq söy-
ləyərək, bəşəri problemlərin həlli yolları-
nı göstərən ölkə başçısıdır. İlham Əliyev 
başlıca məqsədə çatmaqdan ötrü “yumşaq 
güc”dən məharətlə istifadə edən, “Euro-
vision” mahnı yarışmasını, Avropa IV İs-
lam həmrəyliyi oyunlarını ən mükəmməl 
şəkildə keçirərək Azərbaycan tarixini, 

maddi və mənəvi mədəniyyətini təbliğ et-
dirən, ölkə ərazisindən xarici hərbi bazanı 
və ya obyekti tamamilə çıxaran, kosmosa 
ilk peyki göndərərək Azərbaycanı Kosmos 
klubunun üzvü edən liderdir. İlham Əliyev 
ölkəmizi mədəniyyətlərarası, sivilizasiya-
lararası dialoq məkanına çevirən rəhbərdir.

Nəhayət, İlham Əliyev ulu öndər Hey-
dər Əliyevin vəsiyyətini yerinə yetirərək 
2020-ci ildə 44 günlük Vətən müharibə-
sində təcavüzkar Ermənistanı darmadağın 
edən, 2023-cü ildə lokal xarakterli antiter-
ror tədbirlərində düşməni diz çökdürərək 
separatçılığa birdəfəlik son qoyan, dövlət 
suverenliyini tam bərqərar edən, Azər-
baycan xalqının arzularını gerçəkləşdirən 
müzə൵ər Ali Baş Komandan, müharibə 
başa çatdıqdan sonra işğaldan azad edil-
miş ərazilərdə nəhəng dirçəliş işlərini heç 
bir xarici yardım olmadan həyata keçirərək 
yeni Azərbaycan quran rəhbərdir.

Alternativ varmı"

Anadan olmasının 102-ci ildönümün-
də bir daha soruşulur: əsasını Heydər Əli-
yevin qoyduğu yolun alternativi varmı? 
Heydər Əliyev yolundan kənara çıxmaq 
Azərbaycanı dağıtmaq, milli dövləti məhv 
etmək, ölkəni və xalqı parçalamaq, vətən-
daş müharibəsinə sürükləmək, onu rəzil 
günə salmaqdır. Azərbaycan xalqı ona 
bədbəxtliklər gətirmiş 90-ci illərin əvvəl-
lərinin təcrübəsini birdəfəlik tarixin zibil-
liyinə atıb. 

Heydər Əliyevin əsasını qoyduğu si-
yasətin davam etdirilməsi Azərbaycan 
xalqının, qonşu dövlətlərin və bütün de-
mokratik dünyanın maraqlarına uyğundur. 
Azərbaycan xalqının xəyallarını, arzuları-
nı həyata keçirən, onu qalib edən bu zəfər 
yolu daha böyük uğurlarla davam edəcək-
dir...

Zamanın  fövqündə  
dayanan  lider




